
2. 3. Kap.
Basse apostali






42 Mutto bisovaǯak si legje apostati oapost ja særvest ja laibe doagjalæmest ja rokkadusai sist.

43 Mutto ballo bođi buok sieloi bagjel; ja ædnag oavddodaǥok ja mærkak dakkujuvvujegje apostali boft.

44 Mutto buokak, guđek ossku čoakest legje, ja buok, mi sist læi, si adne oftasaǯǯan.

45 Ja daveridæsek ja æloidæsek si vuvdde, ja buokaidi juoǥadegje, dademield go guttege darbašest læi.

46 Ja juokke bæive si oftmielalaǯak legje bisovaǯak tempalest, ja doagjalegje laibe viesoi sist, ja mallasid si borramen legje avoin ja vaimo oftgærdasašvuođain;

47 ja si gitte Ibmel, ja buok olbmui arbmo sist læi. Mutto juokke bæive lasseti hærra særvvegoddasis daid, guđek besstujuvvujegje.



3. Kapittal.




1 Mutto Petrus ja Johannes ovtast bajasmanaiga tempali rokkus boddo, mi ovtsad læi.

2 Ja olmai, gutte skirbma læi ædnes hæggast, auddan guddujuvui; su bigje si juokke bæive tempal uvsa gurri, mi čabbasen goččujuvui, addaldaǥaid sist anotæmen, guđek tempal sisa manne.

3 Go son oini Petrus ja Johannes tempal sisa mannamen, de anoi son sodnust addaldaǥa.

4 Mutto Petrus ovtain Johannesin gæčadi su ala, ja celki: gæča modnu ala.

5 Mutto son gæčadi sodnu ala doaivodedin maidegen sodnust oaǯǯot.

